
 
 
 

 
Leopoldo Rodríguez Puga e Xaime Óscar Iglesias Pérez, deputados do grupo provincial do 
BNG na Deputación de Ourense, ao abeiro da Lei da Administración Local de Galiza e demáis 
disposicións concordantes presentan a seguinte MOCIÓN A RESPECTO DO 
ANTEPROXECTO DE REFORMA FISCAL IMPULSADO POLO GOBERNO DO ESTADO  

 

EXPOSICIÓN DE MOTIVOS 

O Ministerio de Hacienda acaba de facer público, no marco da reforma fiscal, o Anteproxecto 
de Lei polo que se modifican a Lei 35/2006, de 28 de novembro, do Imposto sobre a Renta das 
Persoas Físicas, así como o Texto Refundido da Lei do Imposto sobre a Renta de Non 
Residentes, aprobado por Real Decreto Lexislativo 5/2004, de 5 de marzo, e outras normas 
tributarias. 

Á marxe doutras consideracións, o BNG considera que pese a venderse como unha grande 
rebaixa para a gran maioría social, nomeadamente para todas e todos os asalariados, os máis 
beneficiados son as rendas altas e as grandes empresas, o que demostra o carácter regresivo 
da reforma. Estamos diante dunha reforma que perpetúa un sistema inxusto e pouco equitativo 
 
Por outra banda, non se atallan as principais inxustizas do sistema fiscal español, non se 
contempla ningunha medida que avance na loita contra a fraude e evasión fiscal, non se 
avanza na regulación das SICAV, o IVE segue mantendo unha estrutura totalmente inxusta, 
onde produtos básicos como carnes e peixes non tributan no tipo máis reducido, nin se gravan 
dun xeito máis eficaz ás rendas altas e ás grandes empresas, polo que a reforma non avanza 
nun sistema tributario, xusto, equitativo e progresivo, que obteña a recadación de quen máis 
ten, nomeadamente das grandes rendas, dos grandes patrimonios e das grandes empresas. 
  
Tratase, en definitiva, dunha reforma que só ten un claro interese electoralista, pois, de 
aprobarse, (entraría en vigor no ano 2015), un ano onde eleccións municipais, autonómicas na 
maior parte de CCAA do Estado, e a finais de ano, eleccións xerais. 
 
Este anteproxecto supón a enésima tomadura de pelo á cidadanía por parte do goberno do 
estado,  xa que con esta reforma,  despois de impulsar todo tipo de medidas en contra das 
maiorías sociais, subidas de impostos e recortes en servizos básicos, ao tempo que rescataba 
á banca, pretende dar un “caramelo” no último ano de mandato. Resulta lamentábel que o 
Goberno realice unha reforma fiscal coa única finalidade de obter réditos electorais nas 
próximas eleccións.  
 
Esta reforma suporá unha diminución dos ingresos públicos, estimada en aproximadamente 
7.500 millóns de euros anuais, dos que 5.000 corresponderían ás rebaixas no IRPF. Así, o 



Estado obterá unha menor recadación nun contexto no que aínda non se cumpren os 
obxectivos de déficit comprometidos coa UE. 
 
Cabe recordar que nos próximos meses negociarase o novo sistema de financiamento 
autonómico, e posto que a través desta reforma non se incrementará a recadación fiscal, 
suporá que as CCAA terán que aceptar un marco cuns recursos á baixa para financiar os 
servizos públicos fundamentais que prestan, como a sanidade a educación ou os servizos 
sociais. Xa que logo, esta reforma prepara a antesala para incrementar os copagamentos 
nestes servizos, tal e como se ten insinuado en varios documentos gubernamentais. Cabe 
recordar como a “comisión de expertos” consideraba que deberían concederse maiores 
capacidades normativas ás CC.AA para establecer sistemas de copago sobre os servizos 
públicos da súa competencia.  
 
 
A redución de tramos do IRPF implica unha perda de progresividade no imposto, posto que, 
cando máis tramos, máis se poden adaptar os diferentes tipos aos diferentes tramos de renda. 
Xa que logo, a redución de tramos implica unha maior linealidade no imposto. Mentres son as 
rendas altas as máis beneficiadas destas novas medidas, posto que ven como o tramo más 
alto da súa renda se lle rebaixan nin máis nin menos que cinco puntos, as indemnizacións por 
despedimentos pasarán a tributar no IRPF. Aplicarase un mínimo exento (que se podería fixar 
nun entorno dos 2.000 euros por ano traballado, de forma que so se gravaría a parte que 
supere esa cifra). Polo tanto, empeorase o tratamento fiscal ao despido.  
 
Con respecto ás Sociedades, igualase o tipo de gravame para todas as empresas, sexan 
grandes empresas ou sexan PEMES. É a enxeñería financeira aplicada a estas deducións o 
que fai que o tipo real efectivo das grandes empresas sexa tan baixo, de arredor do 12%, e de 
manterse as principais, pode supoñer unha fiscalidade ridícula para as grandes empresas.  
 
Por todo o anterior, o grupo provincial do BNG solicita a adopción por parte do pleno da 
corporación do seguinte ACORDO 
 
1.- Dirixirse ao Goberno do Estado a fin de solicitarlle: 
 

a)   A retirada do Anteproxecto de lei de reforma fiscal. 
 

b) O impulso dunha reforma en profundidade que permita unha fiscalidade máis  xusta, 
equitativa e progresiva. 

 
 

2.- Dirixirse ao Goberno da Xunta a fin de solicitarlle: 
 
a) que reclame un Concerto económico para Galiza que permita xestionar nós os nosos 
impostos de tal xeito que estes contribúan ao progreso “do noso país. 

 

Ourense, 25 de xuño de 2014 

 

 

Asdo: Leopoldo Rodríguez Puga                                                   Asdo.: Xaime O. Iglesias Pérez 
 
 
 
 
 



 
 

SR. PRESIDENTE DA DEPUTACIÓN PROVINCIAL-OURENSE 
 
 
 

 
 

Leopoldo Rodríguez Puga e Xaime Óscar Iglesias Pérez, deputados do grupo provincial do 
BNG na Deputación de Ourense, ao abeiro da Lei da Administración Local de Galiza e demáis 
disposicións concordantes presentan a seguinte MOCIÓN A RESPECTO DO EDIFICIO DA 
RÚA MONTERREI 

 
EXPOSICIÓN DE MOTIVOS 

 
 

 
O 24 de novembro de 2000, a deputación daba conta dun acordo Plenario de 29 de setembro 
do mesmo ano e adquiria, por un importe de 106 millóns de pesetas, un edifício sito na rua 
Monterrei, nº 6 de Ourense, co obxectivo de adicalo á sede da escola de artes e oficios.  
 
Pasados 3 anos desde a súa adquisición, e sin efectuar en todo este tempo, obra algunha de 
rehabilitación no edifício, a deputación decide mercar un local, propiedade da Fundación San 
Rosendo na esquina da praza maior con doutor maráñón, polo importe de 625.400 euros (103 
millóns), adquisición realizada diante de notário o 23 de xaneiro de 2003, a pesares de que 
varios informes técnicos desaconsellaban o uso deste baixo como sede da escola de Artes e 
Oficios. A operación non pode ser máis rocambolesca:  tan só 2 anos despois de adquirir o 
primeiro edifício, a deputación renuncia a rehabilitalo mercando un local para o mesmo fin e 
desenbolsando a nada despreciábel cifra de máis de 200 millóns das antigas pesetas.  
 
Pasado o tempo, sen rehabilitar o edficio, e logo das continuas denuncias dos veciños, a Xunta 
de Governo da Deputación de Ourense, celebrada o día 10 de setembro de 2004, toma o 
acordo, publicado no BOP do luns 20 de setembro de 2004, de convocar a poxa para a 
contratación da demolición do edificio da rua Monterrei. 
Coa publicación da poxa, por un importe de 79.240,77 euros, púñase de manifesto unha vez 
unha vez máis a nefasta política da Deputación, baseada en criterios de improvisación 
constante, pois resulta difícilmente xustificabel,  que se merque un edificio para adicalo á sede 
da Escola de Artes e Oficios, sen valorar o seu deficiente estado de conservación e 
acondicionamento, que iso obrigue a mercar un segundo local, contra o critério dos técnicos, 
para que  catro anos despois de mercar o primeiro, haxa que proceder ao seu derrubo. 
 
A situación de ruína técnica na que se atopa na actualidade o edificio da rúa Monterrei, e 
derivada da falta de iniciativa da Deputación de Ourense ao longo de todos estes anos, ao non 
ser quen de pór en marcha ningunha iniciativa para rehabilitar o edifício, cobra ainda máior 
relevância, se cabe, debido á inacción dun organismo público como URBAOURENSE, 



sociedade a que a deputación lle inxectou cantidades inxentes de diñeiro, que en todos os seus 
anos de existencia foi incapaz de buscar unha solución acaída para o inmóbel. 
  
Nos últimos tempos a situación de ruína do edificio vese agravada polas continuas protestas 
dos inquilinos dos edificios colindantes que se queixan de que a maleza medra de xeito 
descontrolado, ameazando as vivendas contiguas, xerando serios problemas de seguridade e 
salubridade pública, queixas que acabaron determinando que o concello de Ourense o 17 de 
marzo de 2014 inscribira o edifício no rexistro de soares e térreos sen edificar polo que a 
deputación conta, a partires desa data, con dous anos de prazo para rehabilitar de xeito 
forzoso ou contruir no soar, a resultas de que pasado o prazo, sen facelo, calquera axente 
urbanizador poida facelo a través da adquisición previa en poxa pública. 
 
Para o grupo provincial do BNG este conxunto de desatinos pode acabar derivando en que a 
Institución Provincial perda ademais da titulariedade do edifício, parte do investimento realizado 
no seu día, ao telo que vender por un prezo sensibelmente inferior ao que lle custou no seu 
día, polo que  sometemos á consideración do pleno, a adoción do seguinte ACORDO: 
 
1º- Que por parte da Deputación de Ourense, e no marco da comisión de patrimonio, se aborde 
esta cuestión co propósito de que por parte do diferentes grupos poidan presentar ideas e 
iniciativas a fin de elaborar un proxecto construtivo para levar a cabo no solar 

 

 
 
 

Ourense, 25 de xuño de 2014 

 

 

 

 

Asdo: Leopoldo Rodríguez Puga                                                   Asdo.: Xaime O. Iglesias Pérez 
 
 
 
 
 
 
 
 
 
 
 
 
 
 

SR. PRESIDENTE DA DEPUTACIÓN PROVINCIAL-OURENSE 

 
 
 
 

 



 


